
	      MAT Á ÁHRIFUM LAGASETNINGAR*
                   – sbr. samþykkt ríkisstjórnar frá 10. mars 2017
*umfjöllun um einstök efnisatriði misjafnlega ítarleg, eftir umfangi máls og eðli

	Málsheiti og nr.
	Frumvarp til laga um breytingu á lögum um fjármálafyrirtæki (CRD VI og CRR III) / FJR24060018
	Ráðuneyti 
	Fjármála- og efnahagsráðuneyti
	Stig mats
	☒ Frummat, sbr. 1. gr.
☐ Endanlegt mat, sbr. 10. gr. 

	Dags.
	13. september 2024



	A. Greining og mat á fjárhagslegum áhrifaþáttum fyrir ríkið

	Áætluð fjárhagsáhrif fyrir ríkið vegna helstu breytinga og ráðstafana sem felast í fyrirhugaðri lagasetningu, þar sem tilgreindir eru sérstaklega áhrifaþættir á fjárhag ríkissjóðs
Ekki er á þessu stigi gert ráð fyrir áhrifum á fjárhag ríkisins.

Tekjubreytingar
Ekki er á þessu stigi gert ráð fyrir því að samþykkt frumvarpsins kalli á sérstaka breytingu á eftirlitsgjaldi til Seðlabanka Íslands eða hafi önnur áhrif á tekjur ríkisins.

Útgjaldabreytingar 
Ekki er á þessu stigi gert ráð fyrir því að samþykkt frumvarpsins auki útgjöld ríkisins.

Eignabreytingar
Ekki er gert ráð fyrir því að samþykkt frumvarpsins hafi áhrif á eignir ríkisins.

Aðrir áhrifaþættir varðandi ríkisfjármál
Nei.

	B. Samræmi við útgjaldaramma og fimm ára fjármálaætlun – fjármögnun 

	Hefur verið gert ráð fyrir þeim fjárhagsáhrifum á málaflokk sem leiða kunna af samþykkt frumvarpsins?
Á ekki við.

Hafi ekki þegar verið gert ráð fyrir útgjöldum við verkefni, hvernig er þá ætlunin að finna þeim stað innan útgjaldaramma málaflokks t.d. með tilfærslu fjármuna eða með því að draga úr öðrum útgjöldum?
Á ekki við.

Tengist einhver ný eða aukin tekjuöflun verkefninu?
Nei.

	C. Efnahagsáhrif – áhrif á atvinnulíf, vinnumarkað og samkeppni

	Hagræn áhrif á heildareftirspurn og einstaka markaði – hagstjórnarsjónarmið 
Veigamestu breytingar í bankapakkanum eru líklega breytingar á eiginfjárkröfum til banka og annarra lánastofnana. Eiginfjárkröfur til banka stuðla að því að þeir geti staðist áföll án þess að verða ógjaldfærir og treysta þar með fjármálastöðugleika. Þær geta þó aukið kostnað banka sem getur haft áhrif á vexti.
Sú einstaka breyting á eiginfjárkröfum sem hefur líklega mest áhrif á íslenska banka snýr að hertum skilyrðum við mat á fasteignaveðum við ákvörðun veðhlutfalls. Samkvæmt nýju reglunum verður miðað við fasteignaverð þegar lán var veitt eða meðalfasteignaverð síðustu sex eða átta ár í stað fasteignaverðs hverju sinni. Það þýðir að metið veðhlutfall lækkar mun hægar en áður þegar að fasteignaverð fer hækkandi sem leiðir til þess að veðhlutfall verður umtalsvert hærra en áður var, að öðru óbreyttu. Hærra veðhlutfalli fylgja meiri eiginfjárkröfur, sem aftur getur leitt til hærri vaxta á fasteignalánum. Breytingin gerir eiginfjárkröfur til lánastofnana síður háðar sveiflum á fasteignamarkaði og vinnur þannig gegn því að veðhlutfall sé vanmetið þegar húsnæðismarkaður sýnir einkenni bólumyndunar. Hún dregur þannig úr líkum á því að lánastofnanir hafi of lítið eigið fé til að mæta óvæntu áfalli á fasteignamarkaði og styður þannig við fjármálastöðugleika. Áhrif breytingarinnar koma ekki strax fram að fullu þar sem áfram verður heimilt að meta veð í fasteignum vegna lána sem voru veitt fyrir 2025 á markaðsvirði til ársloka 2027 að tilteknum skilyrðum uppfylltum.
Aðrar breytingar með CRR III geta dregið úr eiginfjárkröfum. Þeirra á meðal eru breyttar áhættuvogir vegna fasteignalána samkvæmt staðalaðferð sem hafa í för með sér að eiginfjárkröfur vegna lána með rúmri veðtryggingu verða minni en nú. Þrátt fyrir hert mat á virði fasteignaveða eru breytingarnar því heilt yfir taldar líklegar til þess að hafa lítil áhrif á eða draga lítillega úr eiginfjárkröfum til meðalstórra og minni banka sem styðjast við staðalaðferð, sem á við um alla íslensku bankana. Þær eru aftur á móti taldar líklegar til þess að auka eiginfjárkröfur til stærri banka sem styðjast við eigin líkön til að meta eiginfjárþörf, einkum vegna nýrra reglna sem er ætlað að koma í veg fyrir að óeðlilega mikill munur verði á eiginfjárkröfum til banka eftir því hvort þeir notast við staðalaðferð eða eigin líkön.[footnoteRef:2] Deloitte hefur þannig áætlað að innleiðing Basel III-staðalsins, sem CRR III byggist á, geti dregið úr eiginfjárkröfum til íslenskra banka, sem allir styðjast við staðalaðferð, um 11%, en aukið eiginfjárkröfur til banka á hinum Norðurlöndunum, sem styðjast að verulegu leyti við eigin líkön, um 9–63%.[footnoteRef:3] 

Áhrif á fyrirtækjaeftirlit og reglubyrði, hversu mörg fyrirtæki verða fyrir áhrifum og hvers konar fyrirtæki? Einföldun laga eða stjórnsýslu? Leitað umsagnar ráðgjafarnefndar um opinberar eftirlitsreglur? Sbr. lög nr. 27/1999. 
Sem fyrr segir gerir CRR III ráð fyrir nokkrum breytingum á eiginfjárkröfum til lánastofnana, sem geta haft áhrif á kostnað þeirra.
Kröfur um að gæta að UFS-þáttum og reglum um hæfi lykilstarfsmanna geta aukið reglubyrði lánastofnana og auknar eftirlitsheimildir eftirlitsaðila geta aukið eftirlitsbyrði þeirra. Ef að kröfurnar eru taldar styrkja stöðu lánastofnana getur það aftur á móti aukið traust til þeirra sem getur dregið úr fjármögnunarkostnaði þeirra.
Auknar kröfur til útibúa lánastofnana frá ríkjum utan Evrópska efnahagssvæðisins geta stuðlað að fjármálastöðugleika. Þær kunna þó líka að letja lánastofnanir frá ríkjum utan Evrópska efnahagssvæðisins frá því að veita þjónustu hér á landi, sem takmarkar samkeppni á fjármálamarkaði og valkosti viðskiptavina. Engin lánastofnun frá ríki utan EES býður fram þjónustu sína hér á landi. Skylda slíkra fyrirtækja til að stofna útibú hefur því ekki bein áhrif sem stendur. 
Ráðgjafarnefnd um opinberar eftirlitsreglur samkvæmt lögum um opinberar eftirlitsreglur, nr. 27/1999, verður send tilkynning um birtingu áformaskjals og áhrifamats þessa í samráðsgátt stjórnvalda.

Samkeppnisskilyrði
Innleiðing gerðanna stuðlar að því að íslenskar lánastofnanir standi jöfnum fæti gagnvart samkeppnisaðilum á Evrópska efnahagssvæðinu. CRR III eykur sem fyrr segir almennt eiginfjárkröfur til stórra banka sem styðjast við eigin líkön til að meta eiginfjárþörf en hefur líklega lítið áhrif á eða dregur lítillega úr eiginfjárkröfum til meðalstórra og minni banka sem styðjast við staðalaðferð. Gerðin getur því stuðlað að jafnari samkeppnisstöðu meðalstórra og minni banka, líkt og íslensku bankanna, og stærri banka. 

	D. Önnur áhrif

	Áhrif á fjárhag sveitarfélaga, sbr. 129. gr. sveitarstjórnarlaga, nr. 138/2011
Ekki er gert ráð fyrir sértækum áhrifum á fjárhag sveitarfélaga.

Áhrif á frelsi til að veita þjónustu (með eða án staðfestu á Íslandi)
Samræming við reglur annars staðar á Evrópska efnahagssvæðinu er til þess fallin að greiða fyrir veitingu þjónustu þvert á landamæri.

Áhrif á tæknilegar reglur um vöru og fjarþjónustu, sbr. lög nr. 57/2000  
Á ekki við.

Áhrif á byggðalög
Ekki er gert ráð fyrir sértækum áhrifum á byggðalög.

Áhrif á frjáls félagasamtök
Ekki er gert ráð fyrir sértækum áhrifum á frjáls félagasamtök.

Áhrif á jafnrétti kynjanna
CRD VI felur eftirlitsaðila að grípa til eftirlitsúrræða ef starfskjarastefna lánastofnana er ekki hlutlaus gagnvart kyni. Fyrirmælin geta stutt við markmið laga um jafna stöðu og jafnan rétt kynjanna, nr. 150/2020, um jöfn laun óháð kyni.

Áhrif a lýðheilsu
Ekki er gert ráð fyrir sértækum áhrifum á lýðheilsu.

Áhrif á menntun, nýsköpun og rannsóknir
Ekki er gert ráð fyrir sértækum áhrifum á menntun, nýsköpun og rannsóknir.

Áhrif á möguleika einstaklinga og fyrirtækja til að eiga samskipti þvert á norræn landamæri
Samræming við reglur annars staðar á Norðurlöndum er til þess fallin að greiða fyrir veitingu þjónustu þvert á norræn landamæri.

Áhrif á stjórnsýslu, s.s. hvort ráðuneyti og stofnanir eru í stakk búin til að taka við verkefni
Gert er ráð fyrir að Seðlabanki Íslands hafi eftirlit með framkvæmd laga sem innleiða Evrópugerðirnar. Ekki er á þessu stigi gert ráð að innleiðingin hafi veruleg áhrif á eftirlitið eða að hún kalli á sérstaka breytingu á eftirlitsgjaldi.

Áhrif á stöðu tiltekinna þjóðfélagshópa, s.s. aldurshópa, tekjuhópa, mismunandi fjölskyldugerðir, launþega/sjálfstætt starfandi/utan vinnumarkaðar
Ekki er gert ráð fyrir sértækum áhrifum á stöðu tiltekinna þjóðfélagshópa.

Áhrif á umhverfi og sjálfbæra þróun 
Það að líkön lánastofnana taki mið af áhættu af völdum loftslagsbreytinga og annarra UFS-þátta er til þess fallið að hafa áhrif á viðskiptaákvarðanir þeirra með hætti sem styður við opinber sjálfbærnimarkmið.

	E. Niðurstaða mats  – með vísun í fylgiskjöl ef við á

	Samandregin niðurstaða fjárhagsáhrifa fyrir ríkissjóð – heildarútkoma varðandi tekjur, gjöld, afkomu og efnahag  
Ekki er gert ráð fyrir áhrifum á fjárhag ríkisins.

Önnur áhrif en bein fjárhagsáhrif, álitamál eða fyrirvarar sem ástæða þykir til að vekja athygli á 
Liður í aðild Íslands að hinum sameiginlega markaði Evrópska efnahagssvæðisins er upptaka Evrópugerða sem snúa að markaðnum í EES-samninginn og innleiðing þeirra í landsrétt í kjölfarið. Upptaka og innleiðing CRD VI og CRR III er liður í því.

Samfélagslegur ávinningur veginn á móti kostnaði og fyrirhöfn (ekki gerð krafa um tölulegt mat)
Innleiðing CRD VI og CRR III treystir líklega fjármálastöðugleika. Upptaka og innleiðing gerðanna er liður í góðri framkvæmd Íslands á EES-samningnum og því að tryggja áframhaldandi aðgang íslenskra lánastofnana að innri markaði Evrópska efnahagssvæðisins.

	F. Til útfyllingar vegna endanlegs mats – breytingar frá frummati

	Voru áform um lagasetninguna ásamt frummati á áhrifum kynnt fyrir FJR? 
Eru helstu efnisatriði frumvarpsins óbreytt/lítið breytt frá þeim tíma? 
Ef gerðar hafa verið breytingar umfram það, sbr. það frummat á áhrifum frumvarpsins sem áður var kynnt, hverjar eru þær og hver eru fjárhagsáhrifin? 

